
Չին դասախոսները Երևանի Վ. Բրյուսովի անվան Պետական Լեզվաբանական Համալսարանում դասավանդում են 2007թ.-ի  սեպտեմբեր ամսից: Համալսարանում  դասավանդող առաջին չին դասախոսը դա Լիանգ Յան էր, որը գործուղվել էր Խինջիանգի համալսարանից: Մեր համալսարանում նա դասավանդել է մեկ տարի` ունենալով ավելի քան 20 ուսանող: Երկրորդ դասախոսը, որը համագործակցում էր մեր համալսարանի հետ, դա Կաո Զիլիուն էր: Նա դասավանդել է 2008թ. սեպտեմբերից մինչև 2009թ. հուլիս: Կաոն ժամանել էր Չինաստանի Գուանգխի Բժշկական համալսարանից: Նա անգլերեն լեզվի մասանագետ էր և դասավանդել է երեք խմբերում`  ունենալով մոտավորապես 64 ուսանող: Կաոն Բրյուսովի անվան Պետական Լեզվաբանական Համալսարանում աշխատել է մեկ տարի, բայց այդ կարճ ժամանակահատվածում նա կարողացել է  կազմել մեկ դասագիրք  չինարեն լեզվով, որն էլ հետագայում ունեցավ իր հայերեն թարգմանված օրինակը: Այժմ այդ գիրքն օգտագործվում է որպես բուհական դասագիրք ուսանողների համար: Երրորդ չին դասախոսը Մա Ջիանգջիանգն է, ով ներկայումս դասավանդում է Վ. Բրյուսովի համալսարանում: Նա ժամանել է Չինաստանի Խին Ջիանգի Գյուղատնտեսական համալսարանից: Մինչ այդ նա դասավանդել է չինարեն ավելի քան 38 տարի: Նա Բրյուսովում դասավանդում է 2009թ.-ի հոկտեմբերի 13-ից:
